
Mereka tidak menunggu keadaan yang sempurna, sebaliknya 
mereka keluar dan mengalami sukacita kerana diterima serta 
kepedihan kerana ditolak. Menjadi murid misionari bererti 
berani menyambut perkara yang belum diketahui.  

Keberanian Paus Santo Yohanes XXIII

Beliau memperbaharui cara Gereja bergerak agar sesuai 
dengan keperluan semasa. “Angin Segar” mula berhembus 
dengan keyakinan bahawa Roh Kudus akan berkarya, 
khususnya ketika Gereja berusaha berdialog dan 
menyesuaikan pendekatannya dengan dunia moden.

Ketika Paus Santo Yohanes XXIII berusaha menjadi seorang 
murid misionari bagi dunia moden, beliau menghadapi 
tentangan dan penolakan. Namun, melalui kesederhanaan 
dan keteguhannya, Gereja terus bergerak ke hadapan untuk 
memenuhi keperluan zaman.

Maju atau Mundur

Kemunduran membawa kepada keadaan yang tidak 
berkembang. Kita takut melangkah ke dalam perkara yang 
belum diketahui, takut menghadapi masa depan, dan takut 
mengambil bahagian secara aktif dalam kehidupan iman. 
Sebaliknya, kemajuan membolehkan iman kita menjadi 
matang supaya kita mampu menghadapi cabaran masa kini.

Renungan

1.  Ruang yang “Tidak Diketahui”: Apakah zon selesa yang 
Tuhan panggil saya untuk tinggalkan?

2. Menghayati Kehidupan Kristian: Dalam menghayati nilai 
Kristian saya, adakah saya bergantung kepada Roh Kudus 
atau hanya bergantung kepada pengetahuan saya sendiri?

3. Ujian Zaman: Apakah perbezaan antara sekadar menunaikan 
kewajipan mingguan dengan menghayati kehidupan secara 
aktif sebagai seorang murid misionari di tempat saya 
berada? ✜

akikat iman kita bersifat dinamik dan sentiasa bergerak. 
Melalui kepimpinan Paus Santo Yohanes XXIII, kita 

menerima panggilan peribadi untuk bertumbuh secara rohani.

Perjalanan Gereja bukanlah suatu ciptaan moden. 
Kesinodalan telah wujud selepas Kenaikan Tuhan Yesus dan 
pencurahan Roh Kudus kepada kita pada Pentakosta. Para 
murid melangkah ke dalam perkara yang belum diketahui. 

H

“Janganlah merujuk 
kepada ketakutanmu, 
tetapi kepada harapan 

dan impianmu. 
Janganlah memikirkan 
kekecewaanmu, tetapi 
fikirkan potensi yang 

belum kamu capai. 
Janganlah hanya 

memikirkan apa yang 
telah kamu cuba dan 
gagal lakukan, tetapi 

fikirkan apa yang 
masih mungkin kamu 

lakukan.” 
Paus Santo Yohanes XXIII

